Esiampl Dr Korczak
Llwyfannu’r Ddrama

Mae’r ddrama “Esiampl Dr. Korczak” wedi’i ddylanwadu gan syniadau ac arddull Bertolt Brecht. 

Roedd Bertolt Brecht (1898-1956) yn ddramodydd a chyfarwyddwr Almaenig. Roedd Brecht eisiau defnyddio’r theatr i geisio cael cynulleidfaoedd i feddwl am faterion moesol a gwleidyddol. Doedd e ddim yn dymuno i'r gynulleidfa uniaethu’n emosiynol gyda’r cymeriadau a’u hymddygiadau, ond roedd am iddynt wylio drama ac yna barnu ymddygiadau a chymhellion y cymeriadau gyda’u meddyliau. Fel hyn, roedd Brecht yn credu bod y gwyliwr yn medru gwneud penderfyniadau mwy rhesymol mewn perthynas â’r themau a’r syniadau. Cyflwynodd Brecht nifer o dechnegau pellter i gynorthwyo’r gwyliwr sylweddoli eu bod yn gwylio drama.
Roedd rhain yn cynnwys.

· Llwyfan a theatr wedi’i oleuo’n llachar. Dim effeithiau golau.
· Defnydd o blacardiau ar gychwyn golygfeydd i ddynodi lleoliad, awyrgylch neu thema’r olygfa. 
· Defnyddio Traethydd i osod golygfa neu i symud y stori yn ei flaen.
· Dylai’r set awgrymu lleoliad yn hytrach na bod yn un realistig.
· Roedd cerddoriaeth yn allweddol i sefydlu’r awyrgylch a’r naws. Roedd Brecht yn awyddus i’r cerddorion fod yn rhan annatod o’r perfformiad ac felly rhoddodd hwy ar y llwyfan.
· Byddai actorion yn portreadu nifer o wahanol gymeriadau o fewn y ddrama, gan ddefnyddio gwisgoedd i awgrymu cymeriad arbennig.
Cadw’r pellter

Mae David Greig yn defnyddio llawer o “Dechnegau Pellter” yn y ddrama “Esiampl Dr Korczak”. Defnyddiwch y gweithgaredd yma i’ch cynorthwyo i ddeall lle a pham y’u defnyddir.
Bydd arddull y ddrama yn cael effaith anferthol ar sut mae’r cyfarwyddwr a’r cynllunydd yn penderfynu i’w lwyfannu.
Pan llwyfanwyd y ddrama yn Theatr y Royal Exchange ym Manceinion, dywedodd y cyfarwyddwr Amy Leach :

“One of the things I liked most about the play was how much space David Greig left for the individual director and Creative Director to use their own imaginations and to play. So it was important that the first weeks of rehearsals included exercises which encouraged playing and exploration.”

Pwyslais y cynhyrchiad hwnnw oedd minimaliaeth. Llwyfannwyd y ddrama ar lwyfan gylch gyda’r gynulleidfa ar ddwy ochr y llwyfan. Gwnaethpwyd y celfi llwyfan allan o gasys dillad o gyfnod y 1940au. Mae cot fawr ar grogwr yn awgrymu’r milwr fythol bresennol Almeinig, tra bod parau o esgidiau amrywiol yn cymryd lle ryw ddau gant o blant yr amddifaty. 

Defnyddiodd Cwmni Theatr Gwent gasys dillad hefyd yn eu cynhyrchiad hwy. Dwedodd yr adolygwraig, Nia Liversuch, y canlynol:

“By far the most the moving and interesting piece of imagery in the play was the use of suitcases to represent the children. The suitcases represented many things at one time- the rootless life of an orphan and the few possessions that the Jewish people were allowed in the ghetto- but the absence of children from the play suggested that the Jewish people were simply numbers to Hitler and the Nazis. However, the suitcases became extremely relevant when they were transformed from an object used to carry belongings, into tiny coffins at the end of the play. An emotive and thought-provoking moment.”

Gan ddefnyddio ychydig o’r syniadau uchod, meddyliwch am ffyrdd wahanol y gellwch bortreadu’r plant.
Llwyfan Bwa Prosceniwm neu Lwyfan Gylch?

Un o’r penderfyniadau anoddaf sy’n rhaid i gyfarwyddwr a chynllunydd ei gymryd yw p’run ai i lwyfannu’r ddrama ar lwyfan bwa proseciwm neu a fyddai’n fwy effeithiol i’w lwyfannu ar lwyfan gylch. Mae manteision ac anfanteision i’r naill wagle a’r llall.
Mae’r rhan fwyaf o gynyrchiadau o’r ddrama ‘Esiampl Dr Korczak” wedi’i llwyfannu ar lwyfan gylch.

Manteision
· Mae’r math hwn o lwyfan yn galluogi'r actorion i berfformio'n agosach at eu cynulleidfa
· Gall symudiadau fod yn fwy naturiol a llai statig
· Gwagle delfrydol ar gyfer cynhyrchiadau llawn symudiad a nifer fawr o olygfeydd iddynt
Sialensau
· Oherwydd bod y gynulleidfa mor agos ac yn amgylchynu’r digwyddiadau, mae sylw at fanylder set, gwisg a chelfi yn hanfodol
· Mae’n rhaid rhoi ystyriaeth manwl i faint y celfi er mwyn osgoi cuddio’r llinellau golwg (sight lines)
· Gall golygfeydd ddim a bod yn statig am yn hir gan bod rhai aelodau o’r gynulleidfa yn edrych ar gefnau’r actorion !
· Fel arfer, mae’r cynlluniau yn symbolaidd ac yn finimalistaidd
Beth gallwn ni ddefnyddio fel celfi set?

Pan yn cynllunio ar gyfer cynhyrchiad llwyfan gylch, mae’n rhaid i ni ddefnyddio’n dychymyg.
· Llawrlenni (Floor cloths) - Mae’r rhain yn ein galluogi i greu delweddau symbolaidd neu realistig ; er enghraifft, mewn cynhyrchiad o’r ddrama “Esiampl Dr Korczak”, byddai’r llawrlen yn medru portreadu cerrig llwyd ac oeraidd fyddai’n cynrychioli strydoedd y ghetto a’r amddifaty. Hefyd, gall arddangos lluniau du a gwyn o rieni’r plant olygu yn symbolaidd yr hyn y maent wedi colli. 
· Setiau crog – Byddai cynllunydd fel arfer yn defnyddio'r gwagle uwchben yr actorion i greu rhyw fath o effaith trawiadol ; er enghraifft, Swastika i gynrychioli bygythiad fythol bresennol y Natsiaid neu sgrîn fyddai'n cynnwys yr holl hawliau yr oedd Dr Korczak yn credu y dylai pob plentyn gael.
· Celfi go iawn, neu enghraifftiau amgenach ddychymygus yn debyg i'r casys dillad (a ddefnyddiwyd yng nghynhyrchiad y Royal Exchange) a greodd y ddesg, ag sy'n rhydd i symud a chael eu haddasu wrth i'ch cynhyrchiad chithau newid.
Defnyddwich y gweithgareddau canlynol i'ch cynorthwyo i feddwl sut i lwyfannu'r ddrama a beth i'w ddefnyddio. 
Ymarfer Rhif Un
Lleoliadau.

Ar gyfer y weithgaredd hon, bydd angen ychydig ddalennau o bapur glân ac ychydig o bropiau syml ond addas, er enghraifft, bocsys o gardfwrdd, casys dillad, esgidiau, potiau boldau a cherddoriaeth.
Ar ddalen fawr o bapur, tynnwch restr o'r holl leoliadau amrywiol sy'n cael eu henwi yn y ddrama ; er enghraifft, y parc chwarae, yr amddifaty, y ffreutur, swyddfa Dr Korczak ac yn y blaen.
Wedi i chi gyflawni'r rhestr, sefwch mewn tawelwch pur a gwrandewch ar y gerddoriaeth canlynol. Ar ôl tua munud, dewiswch brop a'i osod er mwyn creu lleoliad cyntaf eich rhestr ; er enghraifft y parc chwarae - gosodir pel droed fach wen yn y canol, yna gosodir dau ges dillad agored ar bob ochr i greu'r gôl, ac gosodir parau o esgidiau i greu presenoldeb y ddau gôlgeidwad. 
Defnyddiwch eich syniadau i greu set sy'n ddychmygus ond hefyd yn finimalistaidd.
Edrychwch ar y golygfeydd canlynol o’r ddrama
Golygfa Rhif 1 yn y parc chwarae,
Golygfa 16 wrth i Stephanie ac Adzio gerdded drwy strydoedd y ghetto 

Golygfa 18 pan gyfarfu Adzio a Stephanie yr Offeiriad
Golygfa 24 a 25 yn yr amddifaty
Meddyliwch sut y byddai'n bosib i chi lwyfannu'r golygfeydd uchod gan ddefnyddio cynllun llwyfan gylch?
Cynlluniwch gynllun llawr ; peidiwch ag anghofio labelu'r mynedfeydd a'r allanfeydd yn ogystal â safle eich cynulleidfa. Meddyliwch am le yn union yr ydych yn mynd i osod y set, pa fath o liwiau yr ydych am ddefnyddio a'r math o naws yr ydych am greu.
Gwahanol Fathau o Ardaloedd Actio
Er bod y ddrama wedi'i lwyfannu ar lwyfan gylch, mae'n bosib iddi gael ei llwyfannu mewn ardaloedd actio eraill hefyd. 
Bwa Prosceniwm : Byddai'r cefnlen yn medru dangos delwedd o'r ghetto yn Warsaw a byddai'r defnydd o wahanol lefelau yn medru creu lleoliadau gwahanol.
Traws: Byddai hyn yn creu awyrgylch o agosatrwydd rhwng yr actor a'r gynulleidfa. Byddai hyn yn arbennig o effeithiol mewn golygfeydd o wrthdaro, er enghraifft golygfa'r llys, a byddai'n apelgar iawn i olygfeydd o symudiadau cyflym, dramatig. Fel y theatr gylch, byddai'n hanfodol i'ch set fod yn un minimalistaidd.

